
NAI 2 JOHANES YOM

OOMAUHAKKOBOLDIMLAMIṮAKNUNAI
1-2 Da Johanes, da Kayaknu uḏat danab. Asia

oop ̱a tamaniak laa, Kayak Nug na nuhig daaḵutnu
tituaniṯom ele amu, na nahipad danab ah ele, ahi-
lagnu da iiḵu yaaṯem. Nai genab ele ihinigp̱a daaṯe
amuhaen oh ele daaḵu amunu da genab ahilagnu
ool huanak mauhṯe. Am daib iiṯa. Am laa ag nai
genab dooṯeb amu ag ele amubia ahilagnu oolag
huanak mauhṯe. 3 Amu ig Mamenig Kayak amu
Nug Beḵa Jesus Kristus ele a ahilah ehaniṯak oḵai
hamu megṯep amu oo gai iiṯa doyak kobol ahilah
amuahilahmaḏoḏele igmegap ̱eḏ, ig nai genabp ̱a,
oomauhak kobolp̱a ele daagnignu ool daaṯe.

4Ao, da nahipad nid naunau laala ag nai genab
diig, Mame Nug ig anam dim lamidḵunignu aum
ele amu, ag amu dim lamidna daaṯeb doyena, da
oo gamag ahak oḵainab dooṯem. 5 O Asia oop ̱anu
tamaniak laa, da ḏo bau nahipnu ii yaaṯem. Iiṯa.
Imu am ḏo alag, ig lainḵad dilag oonig mauhaknu
nai anuḵa doomut ele amuib. Amu ig amu
dim lamidḵunignu iiḵu unuqadṯem. 6 Oo mauhak
kobol dim lamiṯak am inam, ig nuhig ḏo oh dim
lamidḵunig. Amu ag anuḵa doop̱ig aaḵuib daaṯe.
Amuam nuhig ḏo am ag oomauhak doon oiyeg!

7Am ham bup ̱uak toliak danab kuḏum, ag Kris-
tusNugdanabbeḏu ii awauḏiommadiṯeb ele amu,
ag wan imup̱a oiṯeb. Danab amu ag am ham
bup ̱uak danab, ag Kristusnu kekeḏ. 8 Amu ag

tamaniak oop ̱a daaṯeb ele amu, ag Kayaknu keeke
aoglagnu uḏat hep̱ig amu laa amu ag hep̱eg, iiṯa
memanu dabmeig! Ag geha nob ena oh aoglagnu
heig! 9 Am aun laa nug Kristusnu ip ̱uniṯakp̱aib
ii daaṯe, nug nuḵa nuhig dab makp ̱a, dab mak
ham bup ̱uak laala ele tuḏidṯe amu, nug Kayak ele
ii daaṯep. Am aun laa nug Kristusnu ip̱uniṯakp̱a
daaṯe amu nug Mame amu Nug Beḵa ele oh laip̱u
daaṯeb. 10Am aun nug ag gumaṯa goḵu amge nug
Kristusnu nai tutuḵu ii madiṯe ele amu, ag nug
ele ou aib qep̱ig, ele amu ag nug aib humidp̱ig.
11Aḏinu? Danabaun laanughumidṯeele amu, nug
aaḵu ip̱uniṯak danab nau amu ehaniṯe, hak nau
amu a oh heṯep.

BAGQAKNAI LAALA
12 Da keeke kuḏumnu yen madaḵul amge da

uḏugp̱a yaaḵulnu ool ii daaṯe. Iiṯa. Da ig oh oonig
gamag ahak ena aognignu ag gumaṯe uḵe anaṯen,
da ag ele oh nug iḏu anidtata, nai maṯignignu dab
meṯem. 13Da daaṯem imup̱a, tamaniak imu, Kayak
Nug nuhig tituanom ele amu, nuhiḵud danab ah
ag humadṯeb.

